
অরণ্যে অৰ্জ্জুন







অৰ্জ্জুন





আমি যেন পাইয়াছি, প্রভাতে জাগিয়া

ঘুম হ’তে, স্বপ্নলব্ধ অমূল্য রতন।

রাখিবার স্থান তা'র নাহি এ ধরার

মৃত্তিকায়; ধরে' রাখে এমন কিরীট

নাই, গেঁথে' রাখে হেন সূত্র নাই, ফেলে'

যাই হেন নরাধম নহি; তা'রে ল'য়ে

চিররাত্রি চিরদিন ক্ষত্রিয়ের বাহু

বন্ধ হ'য়ে পড়ে' আছে কর্ত্তব্যবিহীন।





( চিত্রাঙ্গদার প্রবেশ)







চিত্রাঙ্গদা





কি ভাবিছ?





অৰ্জ্জুন





   ভাবিতেছি মৃগয়ার কথা।

ওই দেখ বৃষ্টিধারা আসিয়াছে নেমে

পর্ব্বতের পরে; অরণ্যেতে ঘনঘাের

ছায়া; নির্ঝরিণী উঠেছে দুরন্ত হ'য়ে,

কলগর্ব্ব-উপহাসে তটের তর্জ্জন

করিতেছে অবহেলা; মনে পড়িতেছে

এমনি বর্ষার দিনে, পঞ্চভ্রাতা মিলে

